
Kolong eyei yeso nakwap na abu tolimok ngirukitos
keng kidiama nagakiro a nadis. Abala ngesi “Awi
ka Apakang” eya ina ngakais nakaalak. 
Awi neenyara, na tojok. Enyaara
nadis na tojok idwangit
akwapit naga.



Tolim Yeso tama “alosi ayong inaa atosubak ngawiyei
kus.  Anikalot ayong asubakini niilomete esi, abonguni
nabo katorikoesi niamini ayong”. Abu Yeso toloto
nadis, nakolong anyounio anakiut. Anaeroko
ngirukitos keng itete ngesi, abu Yeso tolemerai
yaara kidiama
lodowon. 



Nakolong jiik a ngirwa kangulu, eroko itamate 
ngikisitoi akiroit nakolong alimunit Yeso. Abala 
abuni emam itwaan eyeni. Ani ngikisitoi 
luetokete eroko Yeso nebonguno 
ikokinetai? Itatami Abibilia 
atamar elose nia a Yeso.  
Amamau anakwaan ngesi 
alosit ni Elkapolon.

ayakau ka 
Ekapolon lo Iteni



Akitodikinet, a kitab na esalunitor abibilia, 
kilimokinit ngwoni ajokis ana nadis. Ibore niejok
noi erai Nadis awi Akuj. Eyei akuj akwap daang. 
Tarai nadis Awi keng ewoi elarai epei bon.



Elipito ngimalaikai Akuj a nadis. Ikote neni 
ngitunga daang lukolong adauni, lu eya nadis. 
Eyewosi ngiewosinei ipuruunto 
Akuj.  KIJOIKINIT IYONG 
KOTERE KIIU IYONG SUA A 
NGAAKOT KON A LOBUKUI KA 
NGAKOPIN NA KITULIWO 
NGIKARIKOK 
KA NGIMUROK 
A Akuj YOK.  
(Akidokinet 
5:9)



Ebaala Abibilia eyei “Yerusalem nakitet” arai akwap
naenyara eyei awasi nakoyan. Awesi ngina arai ako
ngamur nakaangok, nekikilete. Ngamuri naajokak, na
imukiito wadang. Ngidorin na ere kangolo esubuna
ejook.



Emam ibore egoli ngidorin ngulu, engaaritae jiik. 
Kasiosi atoloto atolomasi ngwoni daang. kisemeto 
Ejook nadis. Edukito ere e golit, ikoni akio. 
Ngirotini daang esubitae egolit.



Eyei angolol ne elelee anaplou a Akuj. Eyei ekitoi lo 
akiyar ngiwatinin daang a ngolol kakini nape netubo.  
Ekito lokolong a kiyar ayei mana na eden. Eya 
ngageron ngatom ka ngarei, kila elap. Kidekete 
ngakui ekitoe kalo nakwapini. 



Emam akong kori elap anadis. Ileleba
akichaa a Akuj. Emam inaa aririb kori akwar.



Ngitieng luo eya inaa inaaka na nyededeng. Edakis 
ngipei ka ngameskininka apei. Edakas ngingatunyo 
kwa ngimoni nginya.  “Nepedorete kinyasut emoru 
kang” ebala Ekapolon.



Emam adedeng a nadis. 
Neenyunio ebore eburus
kori etereku. Emam
angoit, ejie kori amonis
ka ngioj. Engaara
ngakais kaina, kotere
emam ngikokolak, 
ngipililak, kori
ngikaarak ngitunga. 
Emam ibore ngisech
a nadis.



Alo kidama nadis 
emam ngakiyo. 
Akwaap na eya 
ngichan ka ngakiyo. 
Kama a nadis, amietari 
Akuj ngakiyo daang.



Emam akiut a nadis.  Iboikinos ngitunga ka Ekapolon
ngirwa daang. Emam ngichan, emam akigoro, amam
apipil. Emam edeke, emam akimur ngitunga. Elakar
ngitunga daang ka Akuj.



Alo kidiama nguna daang, erai nadis aka ngide lusapa 
ka lupesur (ngitunga luapolok daang) lu enupito Yeso 
Kirisitoarai ekaiyunan na ewapito ekapolon.  Kama a 
nadis eye akitab ne enyaritai a kitab a amesek. 
Eya ngirora a ngitunga. Iyeni iyong 
ngitunga lu igirita ngirora kech? 
Ngitunga daang 
enupito Yeso. 

Eyei ekiro kon 
nei a?



Ngakiro ne ekisidi na Abibilia iruor kotere kidiama 
erai akipeyauna naajokon. “Ebala Etau a AKuj, 

ateran ebala ‘Bwa!’  Ani ngesi niepupi tama ‘Bwa!’  
Ani ngesi ni enyemit akure bu. Ani ngesi niitani, 

telema ngakipi na kiira nape negelio.”



Kidiama Nadis arai Ere Akuj Lojokon

apaayo neyei anagiran Akuj, Abibilia

ee eanyunio

Yoana 14; 2 Nkiorintoi 5; 
Adwaret 4, 21, 22

“Adolun aakiroit kon eyei akwangis.” 
Ngiesio 119:130



Esal



Kilimokinit ngwoni Abibilia kidiama Akuj yok nakolong
kisubuni aninabo echamit ngesi esi tayena ngesi lokojokon.

Eyeni Akuj atamar kisechit ngwoni, arai ibeere ngini
ngisechan. Erai robo akiut ngesi kitachakinio kotere akisech, 

kona nakolong kiminar ngwoni Akuj lokojokon, tolemu
lokookeng lo arei epei bon, Yeso, totan anapir kotere ngichan

luyok. Abu Yeso toyaru, anerumor tolota kidiama nadis! 
Anikinup iyong Yeso, kilipa ngesi arimatoi a ngichan kon, 

epedori ngesi arimakin! Elomuni ngesi Nikon kiboikin toma
koon tokana, kiboikinos ngikaru ka ngikaru.

Kinupit iyong atamar erai ngakiro nu iteni, tolimok Akuj:
Lominat Yeso, anupit ayong atamar iyong Akuj, ikwaanikin
iyong ka itwaan toton kotere ngichan kang, sodi atanyune
ayoong akiyar nakitet tokona, ani akwaar apei abu Nikon 

aboikinos ngikaru ka ngikaru. Kingarakinai ayong
keewap iyong, atayar arai ikoku kon. Amen.

Toswam Abibilia na kisurwor Akuj ngirwa daang! Yoana 3:16

